
Aðalfundur Búnaðarsambands Vestfjarða 2010

Aðalfundur Búnaðarsambands Vestfjarða verður haldinn mánudaginn 14. júní 2010 í Heydal í Ísafjarðardjúpi og hefst hann kl. 10.00  árdegis.  

Dagskrárdrög:  

· Venjuleg aðalfundarstörf.

· Erindi gesta.

· Önnur mál.

Stjórn Búnaðarsambands Vestfjarða
Aðalfundur Deildar sauðfjárbænda innan B.S.V. 2010.

Verður haldinn sunnudagskvöldið 13. júní í Heydal í Ísafjarðardjúpi og hefst kl. 20.00. 
Nánar auglýst síðar. 

                                                 Stjórn sauðfjárdeildar B.S.V.

Héraðssýning kynbótahrossa á Vesturlandi 2010

Mið-Fossum í Borgarfirði dagana 7.-11. júní næstkomandi.

Tekið er við skráningum hjá Búnaðarsamtökum Vesturlands dagana 
31. maí - 2. júní í síma 437-1215. Við skráningu þarf að koma fram númer, nafn og uppruni hrossanna, nafn og kennitala knapa og sími. Sýningargjald á hvert hross er kr. 14.500,- fyrir fulldæmd hross en 
kr. 10.000 fyrir hross sem aðeins er skráð í byggingardóm eða hæfileikadóm. 

Sýningargjöld skal greiða á skrifstofu BV á Hvanneyri eða á reikning 
nr. 0354-26-100, kt.: 461288-1119. Ef greitt er í gegnum netbanka þarf að senda greiðslukvittun á netfangið bv@bondi.is. Nauðsynlegt er að fram komi nafn og númer hrossa sem greitt er fyrir. Ef ekki er greitt í gegnum netbanka er mikilvægt að faxa greiðslukvittun á númerið 437-2015. Endurgreiðsla sýningargjalda kemur aðeins til greina að forföll séu tilkynnt áður en dómar hefjast.

Hafi greiðsla ekki borist fyrir hádegi 4. júní verður viðkomandi hross ekki skráð á sýninguna.

Reglur um kynbótasýningar má nálgast í heild sinni á vef BÍ, www.bondi.is undir hrossarækt. 

Frá Hrossaræktarráðunaut Íslands

Sýningar kynbótahrossa eru í gangi þessa dagana víða um land. Afföll hrossa af sýningunum eru talsverð vegna hrossapestarinnar sem hrjáir hrossastofninn. Ekki þótti fært að seinka  sýningunum, með því hefði verið brotið á rétti þeirra sem ekki hafa fengið veikina í sín hross og voru tilbúnir til leiks á áður auglýstum sýningartímum. 

Til að taka af allan vafa um hvernig þær auka kynbótasýningar sem hugmyndir hafa verið viðraðar um eru hugsaðar, er rétt að eftirfarandi sé haft í huga:
Aukasýningarnar eru eingöngu ætlaðar fyrir þau hross sem ekki hafa mætt á aðrar sýningar vorsins. Á þetta jafnt við um hross sem skráð voru á þær sýningar eða ekki. Ekki verður krafist neinna læknisvottorða, öll hross sem af einhverjum ástæðum hafa ekki komið til dóms eru velkomin á þessar sýningar.

Nánari fréttir verða birtar á næstunni en upplýsingar gefur Guðlaugur Antonsson hjá Bændasamtökunum. 
Gagnagrunnur BÍ

Þeir bændur sem færa bókhald í DK-Búbót eru hvattir til að senda inn gögn í gagnagrunn BÍ sem allra fyrst eftir uppgjör. Þetta er einföld aðgerð og hægt er að nálgast leiðbeiningar um sendingu gagna inn á heimasíðu BV, www.buvest.is undir eyðublöð. Til að hægt sé að nálgast gögnin í gagnagrunninum þarf viðkomandi búrekstraraðili að senda upplýst samþykki til BÍ og má einnig nálgast það eyðublað á sama stað. 
Umsóknir um leyfi til flutnings líflamba milli varnarhólfa

Þeir sem hyggjast sækja um eru hvattir til að kynna sér reglugerð nr. 550/2008 um flutning líflamba milli landsvæða. 

Betri Bú – bókhaldsgögn 

Við viljum minna bændur í Betri Bú verkefninu á að senda inn bókhaldsgögnin til rekstrargreiningar sem allra fyrst. Hægt er að senda gögn úr dkBúbót á netfangið bv@bondi.is.

Nýir aðilar í gæðastýringu í sauðfjárrækt - vorbókaskil

Samkvæmt 9. gr. reglugerðar um gæðastýringu skulu framleiðendur sem eru að hefja þátttöku í gæðastýrðri sauðfjárframleiðslu en hafa til þess tíma ekki verið í skýrsluhaldi skulu senda vorupplýsingar úr sauðfjárskýrsluhaldi til Bændasamtaka Íslands eigi síðar en 20. júní.
Fyrirhugað er að halda námskeið í gæðastýringu á Hvanneyri í vikunni 14. – 18. júní. Áhugasömum er bent á að hafa samband við skrifstofu BV í síma 437-1215 eða senda tölvupóst á bv@bondi.is og skrá sig. 

Ert þú aflögufær um hey?

[image: image5.wmf]Vegna eldgossins í Eyjafjallajökli hefur skapast óvissa um fóðuröflun á öskufallssvæðinu í sumar. Fyrirsjáanlegt er að talsvert viðbótarhey þarf inn á svæðið og því er nauðsynlegt að tryggja nægar heybirgðir fyrir haustið. Því hefur verið farið í þá vinnu að kanna mögulegt framboð á heyi frá öðrum svæðum. 

Um er að ræða:

1) Fyrningar sem unnt er að flytja með skömmum fyrirvara 
2) Nýtt hey sem verður til ráðstöfunar seinni hluta sumars

Óskað er eftir að þeir bændur sem telja sig reiðubúna að selja fyrningar eða gefa fyrirheit, án skuldbindinga um hey í lok sláttar hafi samband við Bændasamtök Íslands í síma 563-0300 eða sendi tölvupóst á bella@bondi.is. Nauðsynlegt er að fram komi áætlað magn sem hægt er að selja, mat á heygæðum og lágmarksverð. Upplýsingum um seljendur verður svo komið áleiðis til sveitarfélaga á viðkomandi svæðum sem síðan miðla þeim til væntanlegra kaupenda. Framgangur málsins ræðst m.a. af þróun eldgossins, skipulagi heyflutninga og öryggissjónarmiðum.
Matvælastofnun hefur gefið út leiðbeiningar vegna flutnings á heyi á milli varnarlína en þær eru aðgengilegar á vef stofnunarinnar, www.mast.is. Heimilt er að flytja hey inn á svæðið af öllum líflambasvæðum. Óheimilt er að flytja hey frá Árnessýslu, Vestur-Húnavatnssýslu, Austur-Húnavatnssýslu, Skagafjarðarsýslu og Austurlandi sunnan Smjörfjallalínu og norðan Hamarsfjarðarlínu. Flutningur inn á áhrifasvæði gossins af öðrum svæðum á landinu er háð mati Mast í hverju tilviki fyrir sig. Sú kvöð hvílir á kaupanda í öllum tilfellum að afla leyfis hjá Mast vegna viðskipta með hey.

Lögð er áhersla á að bændur láti strax vita því unnið er að heildaráætlun um fóðuröflun á gossvæðinu og því er nauðsynlegt að fyrir liggi sem allra fyrst yfirlit um mögulegt heyframboð utan svæðisins.
Sauðfjársæðingar – Sæðingaskýrslur og brúsar

Stór hluti bænda skráði sæðingarnar á síðast ári beint inn á www.fjarvis.is. Búnaðarsamtök Vesturlands hafa hins vegar skráð allar sæðingar samkvæmt fyrirliggjandi gögnum sem skráð voru í „Dagbók sæðingamanns“ í desember og var skilað til BV eftir sæðingarnar. Það eiga því allar sæðingaupplýsingar að vera aðgengilegar á www.fjarvis.is undir liðnum „Sæðingayfirlit“. Bændur eiga hinsvegar að skrá fang á ærnar samkvæmt venju hvort sem er á tölvutæku formi eða í bækur. Að loknu voruppgjöri skýrsluhaldsins fyrir haustið mun BÍ keyra saman skráðar sæðingar og raunverulega fangskráningu. Með þessu fyrirkomulagi ættu að fást miklu betri upplýsingar um árangur sæðinganna en áður hefur tekist að afla. Vegna þessara breytinga þarf ekki að skila til BV upplýsingum um árangur sæðinganna. Þeir sem enn hafa ekki skilað brúsum og glösum sem notað var við sæðingarnar sl. haust eru beðnir að senda hvoru tveggja sem fyrst til baka til BV. 
Umsóknarfrestur vegna náms í LbhÍ 
Þann 4. júní 2010  rennur út frestur til að sækja um eftirfarandi nám í LbhÍ:

· Háskólanám

· Meistaranám

· Starfsmenntanám

Þeir sem hafa hug á að sækja um eitthvað af ofangreindu geta fundið viðeigandi umsóknareyðublöð á heimasíðu LbhÍ, www.lbhi.is. Nánari upplýsingar um nám LbhÍ er að finna á heimasíðu þeirra og einnig má fá upplýsingar í síma 433-5000. 

